
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

TAJUK KHUTBAH JUMAAT  

KEPINCANGAN HIDUP MANUSIA 

 

                     

                     15  Disember 2023 

Bersamaan 

2  Jamadilakhir 1445 

 
 

 

                                                  DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang 

telah disediakan oleh Jabatan Hal Ehwal Agama 

Terengganu adalah DILARANG. 
 

 Khatib yang bertugas hendaklah menyemak kembali 

RUKUN, AYAT AL-QURAN dan helaian muka surat yang 

diterima. Pastikan teks dibaca terlebih dahulu sebelum 

menyampaikan khutbah. 

KHUTBAH PERTAMA 
 

ٱ ٻ ٻ ٻ ٻ پ پ پ پ ڀ ڀ ڀ ڀ 

 .ٺ ٺ

  .عَبْدُهُ وَرَسُولهُُ  اد  مَُُما  وَأَشْهَدُ أَنا ،وَحْدَهُ لَ شَريِكَ لَهُ  اللُ  إِلَهَ إِلا  أَشْهَدُ أَن لا و 

 .أَجَْْعِيَ  وَصَحْبِهِ  هِ دٍ وَعَلَى آلِ ما صَلِّ وَسَلِّمْ عَلَى سَيِّدِنََ مَُُ  هُما اللا 

  أُوصِيكُمْ وَنَ فْسِيْ بتَِ قْوَى اِلل لَعَلاكُمْ تُ فْلِحُونَ.فَ يَا عِبَادَ اِلل،  ،بَ عْدُ أَماا 
 

Saya berpesan kepada diri saya dan juga para jemaah sekalian agar kita benar-

benar bertakwa kepada Allah SWT dengan menjunjung segala perintah-Nya 

dan menjauhi segala larangan-Nya. Semoga kita memperolehi kebahagiaan 

dan kejayaan di dunia dan di akhirat.  

Khutbah pada hari ini bertajuk:  

“KEPINCANGAN HIDUP MANUSIA” 

 إِخْوَانَِِ الْمُسْلِمِيَْ رَحَِِكُمُ الل،

Kita kini telah hampir berada di penghujung tahun. Untuk itu, marilah kita 

meneliti peristiwa-peristiwa yang berlaku kepada diri dan masyarakat di 

sekeliling kita. Mudah-mudahan ia mampu mendorong untuk kita memperbaiki 

dan meningkatkan kualiti amalan dan kehidupan. Ianya  adalah bersesuaian 

dengan pesanan Sayyidina Umar al-Khattab r.a.: 

 وابُ اسَ تَُ  نْ أَ  لَ بْ م ق َ كُ سَ فُ ن ْ ا أَ وْ ب ُ اسِ حَ 

Maksudnya: “Hisab dan periksalah (dengan mendalam serta serius) terhadap 

(kecuaian dan kealpaan) yang dilakukan oleh kamu sebelum kamu dihisab dan 

diperiksa (oleh Allah pada hari Qiamat).”        

                                                                                             (Riwayat Ahmad) 

 

Kaum muslimin yang dirahmati Allah, 

Hari ini, masyarakat sibuk bercakap berkenaan kemelesetan ekonomi, 

kekurangan bekalan keperluan harian dan kenaikan harga barang. Bahkan, dari 

hari ke sehari, berbagai macam masalah yang baharu telah timbul.  

Dalam pada itu, mereka mungkin terlupa atau tidak sedar bahawa, terdapat 

perkara yang lebih merbahaya daripada kemelesetan ekonomi tersebut, iaitu 

kemelesetan iman dan keyakinan kepada Allah, serta kurangnya penghayatan 

agama dalam kehidupan. Bermula daripada keruntuhan iman dan pegangan 

agama ini, maka berlakulah keruntuhan akhlak, dan selanjutnya keruntuhan 

dalam pelbagai bidang kehidupan, baik ekonomi, kekeluargaan, 

kemasyarakatan mahupun kenegaraan. 

Muslimin yang dimuliakan Allah, 

Antara perkara mendukacitakan ialah akidah kalangan umat Islam pada hari ini 

adalah sangat rapuh, sehingga menyebabkan sebahagian mereka mudah sekali 

menggadaikan agama demi mengejar kepentingan dunia. Mereka memandang 

ringan terhadap perintah dan larangan Allah SWT. Persoalan agama yang 

sepatutnya menjadi rukun pertama dalam kehidupan manusia, kini sudah 

menjadi perkara terakhir yang diambil kira di dalam kehidupan mereka. Tempat 

pertama di dalam kehidupan manusia telah diambil alih oleh kepentingan 

mencari keseronokan dunia. Kedudukan pangkat dan harta benda pula menjadi 

medan perlumbaan utama. 

Kalangan mereka, agama hanya menjadi kegiatan bermusim, diamalkan pada 

waktu-waktu tertentu, seperti pada dua hari raya, majlis Maulud, majlis 

sambutan Ma’al Hijrah, ketika mengadakan majlis akad nikah, ketika berlaku 

kematian dan seumpamanya. Lebih dahsyat lagi, pada segelintir individu, Islam 

bukan lagi satu kepercayaan yang terpahat kukuh di dalam hati sanubari. 

Kedapatan yang sanggup menukar agamanya dan membuat permohonan rasmi 

melalui pihak berkuasa. Ada juga yang berani mempermain dan 

mempersendakan sebahagian ajaran Islam, sama ada dalam bentuk perbuatan, 

perkataan, tulisan mahu pun lain-lain. 

Saudara muslimin yang dikasihi, 

Pada masa yang sama, kedapatan umat Islam yang terjebak dalam perkara 

munkar dan negatif; mereka berjudi, minum arak, berkhalwat, terlibat dalam 

hubungan luar nikah dan lain-lain lagi. Begitu juga, pergaulan bebas antara 

lelaki dan wanita turut berlaku secara berleluasa. Para pemuda dan pemudi 

berarak ke hulu dan ke hilir dengan motorsikal dan kereta, tanpa ikatan 

perkahwinan yang sah. Pusat-pusat hiburan, pusat membeli belah dan tempat 

awam pula telah menjadi tempat menghabiskan masa dengan perkara tidak 

berfaedah, baik kepada agama, diri, keluarga, masyarakat dan negara. 

Begitulah juga, saat azan maghrib telah lama berkumandang, masih kelihatan 

kalangan kita asyik membeli belah di pasaraya atau enak menjamu selera di 

kedai-kedai makan. Ini tidak termasuk lagi, saudara-saudara kita yang sedang 

menonton tv, mendengar muzik, melepak dan berbual-bual kosong atau asyik 

menghisap rokok di beranda rumah. Kita tidak menuduh mereka meninggalkan 

solat maghrib, namun besar kemungkinan mereka gagal solat berjamaah di 

masjid. 

Saudara muslimin sekalian, 

Senario yang diperkatakan tadi boleh menggambarkan betapa dhaifnya 

sebahagian umat Islam dalam menghayati agama. Semuanya itu adalah 

sebahagian contoh kepincangan yang berlaku dalam masyarakat kita, dan ia 

amat membimbangkan. Justeru itu, semua pihak, sama ada pihak berkuasa, 

para pemimpin masyarakat, ibu bapa penjaga mahupun orang perseorangan, 

mereka semua bertanggungjawab membaiki kepincangan ini. Janganlah 

dijadikan kesibukan urusan hidup sebagai halangan untuk menunaikan 

tanggungjawab ini. 

Marilah sama-sama kita bertekad untuk memperteguhkan iman, meningkatkan 

ketaatan dan memperkasakan syiar Islam, dengan menghayati keagungan 

Allah, menjauhkan diri daripada lalai dan lupa kepada-Nya, memakmurkan 

rumah-rumah-Nya (masjid dan surau), menambah kefahaman agama menerusi 

kuliah-kuliah ilmu, membanyakkan amal kebajikan pada sepanjang masa, 

segera memohon taubat kepada Allah SWT di atas kealpaan dan keingkaran 

mentaati perintah-Nya, di samping melakukan kewajipan amar makruf nahi 

mungkar kepada masyarakat. 

 

Ingatlah bahawa, tanggungjawab mencegah kemungkaran dan menganjurkan 

kebaikan merupakan perintah Allah SWT yang menjadi kewajipan bersama. 

Mengabaikannya boleh mengundang malapetaka dan kemurkaan Allah Ta’ala. 

Nanti kita sendiri yang kerugian dan menangggung penyesalan yang tidak 

berkesudahan. 

 ڃ ڃ ڃ چ چ

 ئۇ ئۆ ئۆ ئۈ ئۈ ئې ئې ئې ئى

 ئى ئى ی ی ی ی

Yang bermaksud: “Dan jagalah diri kamu daripada (berlakunya) dosa (yang 

membawa bala bencana) yang bukan sahaja menimpa orang-orang yang zalim 

di kalangan kamu secara khusus. Dan ketahuilah bahawa Allah Maha berat 

azab seksa-Nya.      

                                                                                             (Surah al-Anfal : 25) 

 
 لْقُرْآنِ الْعَظِيْمِ،بَِ بََرَكَ اللُ لِْ وَلَكُمْ 

كُمْ بِ مَا فِيْهِ مِنَ الآيََّتِ وَالذِّكِْرِ الْْكَِيْمِ،  وَنَ فَعَنِِْ وَإِيَّا
 مُ،وَتَ قَبالَ اللُ مِنِِّْ وَمِنْكُمْ تِلََوَتَهُ إِناهُ هُوَ السامِيْعُ الْعَلِيْ 
 أَقُ وْلُ قَ وْلِْ هَذَا وَأَسْتَ غْفِرُ اَلل الْعَظِيْمَ لِْ وَلَكُمْ،

 وَلِسَائِرِ ال مُسْلِمِيَ وَال مُسْلِمَاتِ وَال مُؤْمِنِيَ وَال مُؤْمِنَات،ِ 
 .إِناهُ هُوَ الْغَفُوْرُ الراحِيْمُ  فَاسْتَ غْفِرُوْهُ،

KHUTBAH KEDUA 
 

 ،لَهُ  شَريِْكَ  لَ  وَحْدَهُ  اللُ  إِلا  هَ إِلٰ  لَ  أَن وَأَشْهَدُ . الَمِيَْ رَبِّ الْعَ  لِِِِّٰ  الْْمَْدُ 

ا سَيِّدَنََ  أَنا  وَأَشْهَدُ   . وَرَسُوْلهُُ  هُ عَبْدُ  مَُُماد 

 أَجَْْعِيَْ. وَأَصْحَابِهِ  آلِهِ  وَعَلَى ،مَُُمادٍ  سَيِّدِنََ  عَلَىوَبََرِكْ  وَسَلِّمْ  صَلِّ  هُما اللِّٰ 
 فَ قَدْ فَازَ الْمُت اقُوْنَ. الِاَ  ات اقُوا! الل عِبَادَ  فَ يَا عْدُ،ب َ  أَماا

 

Muslimin sidang Jumaat yang dirahmati Allah, 

Pada kesempatan ini, khatib ingin mengingatkan para ibubapa agar sentiasa 

mendorong anak-anak untuk memenuhi masa cuti sekolah dengan kegiatan 

keilmuan dan aktiviti berfaedah, di samping menjauhi kegiatan berisiko di musim 

tengkujuh ini. Bimbinglah anak-anak  di rumah dengan ilmu dan adab. Saidina 

Ali krm ada berpesan (yang bermaksud):  

“Bukanlah kecantikan itu menghiasi diri dengan pakaian, sesungguhnya 

kecantikan itu ialah kecantikan ilmu dan adab. Bukanlah yatim itu hanya 

seorang yang kematian bapanya, sesungguhnya yatim itu juga orang yang 

ketiadaan ilmu dan adab. 

 

Khatib juga ingin menarik perhatian sidang Jumaat tentang penderitaan saudara 

kita di Palestin yang masih bergelut dengan keganasan Zionis Yahudi. Situasi 

mereka kini semakin kritikal dengan ketibaan musim sejuk, dalam keadaan 

kemudahan asas telah habis musnah. Untuk itu, kepada sesiapa yang ingin 

terus menyumbang, mereka boleh menyalurkan sumbangan secara terus 

kepada Jabatan Hal Ehwal Agama Terengganu, Pejabat Agama Daerah atau 

melalui Jawatankuasa Masjid masing-masing. 

Sidang jumaat sekalian, 

Marilah juga kita memperbanyakkan ucapan selawat dan salam kepada 

Rasulullah SAW sebagaimana firman Allah dalam surah al-Ahzab ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ

 نََ دِ يِّ ى سَ لَ عَ  تَ يْ لا ا صَ مَ كَ ،  دٍ ما  مَُُ نََ دِ يِّ سَ  ى آلِ لَ عَ وَ  ،دٍ ما  مَُُ نََ دِ يِّ ى سَ لَ عَ هُما صَلِّ اللِّٰ 
 نََ دِ يِّ سَ  ى آلِ لَ عَ وَ  ،دٍ ما  مَُُ نََ دِ يِّ ى سَ لَ عَ  كْ رِ بََ وَ ، مَ يْ اهِ رَ ب ْ  إِ نََ دِ يِّ سَ  آلِ  ىلَ عَ وَ  ،مَ يْ اهِ رَ ب ْ إِ 

 ،يَْ مِ الَ عَ  الْ فِ  مَ يْ اهِ رَ ب ْ  إِ نََ دِ يِّ سَ  ى آلِ لَ عَ وَ ، مَ يْ اهِ رَ ب ْ  إِ نََ دِ يِّ ى سَ لَ عَ  تَ كْ رَ ا بََ مَ كَ ،دٍ ما مَُُ 
يْدٌ مََِيْدٌ.   إِناكَ حَِِ

هُمْ  ،وَالْمُسْلِمَاتِ  لِمِيَْ وَالمسُْ  وَالْمُؤْمِنَاتِ، هُما اغْفِرْ لِلْمُؤْمِنِيَْ اللِّٰ   الَأحْيَاءِ مِن ْ
يْعٌ قَريِْبٌ مَُِ  ،وَالَأمْوَاتِ   .يْبُ الداعَوَاتِ إِناكَ سََِ

 

 .كَ يُْ غَ  هُ فُ رِ صْ  يَ لَ  امَ  اءَ شَ حْ فَ الْ وَ  ءَ بََ وَ الْ وَ  ءَ لََ بَ ا الْ نا عَ  عْ فَ ادْ  ما هُ اللِّٰ 
 فِ اشْ  ما هُ اللِّٰ . امِ قَ سْ الْأَ  ئِ يِِّ سَ مِن وَ  امِ ذَ الُْ وَ  ونِ نُ الُْ وَ  صِ بََ الْ  نَ مِ  كَ بِ  وذُ عُ  ن َ نَا إِ  ما هُ اللِّٰ 
 .انَ بِ  لَ زَ ا ن َ يمَ ا فِ نَ بِ  فْ طُ الْ وَ  ،نََ تَ وْ ما  مْ حَ ارْ  وَ انََ ضَ رْ مَ 

 

زَانَ  لْطاَنَ السُ نََ الْوَاثِقَ بَِلِله هُما احْفَظْ مَوْلَ اللِّٰ   بْنَ الْمَرْحُوْمِ اِ  ،زيَْنَ الْعَابِدِيْنَ  مِي ْ
نُ وْر  لْطاَنةَِ سُ الالْمُكْتَفِيْ بَِلِله شَاه، وَأَنْزِلِ الراحَِْةَ عَلَيْهِ وَعَلَى  مَُْمُودِ  لْطاَنِ سُ ال

 .وانُضَغْرَتَ زاَهِرَة، سُلْطاَنةَِ 

رَةِ، دَهُ وَأَهْلَهُ وَرَعَايََّهُ مِنَ الْمُسْلِمِيَْ وَالْمُسْلِمَاتِ فِ الدُنْ يَا وَالآخِ وَاحْفَظْ أَوْلَ 
  يََّ أَرْحَمَ الرااحِِِيَْ. بِرَحِْتَِكَ 

زَانِ  لْطاَنِ سُ ال بْنَ الْوَاثِقِ بَِللهِ اِ  إِسَْاَعِيْلَ  مَُُمادَ  وكُغْتَ هُما احْفَظْ وَلِا الْعَهْدِ اللِّٰ   مِي ْ
 .الْعَابِدِيْنَ  زيَْنِ 
عْتَدِيْنَ الظاالِمِيَْ، وَدَمِّرْ أَعْدَائَكَ أَعْدَاءَ هُما أَعِزا الِإسْلََمَ وَالْمُسْلِمِيَْ، وَأَذِلا الْمُ اللِّٰ 

يْنَ، وَانْصُرْنََ عَلَيْهِمْ يََّ رَبا الْعَالَمِيَْ. اللِّٰ  هُما انْصُرْ إِخْوَانَ نَا الْمُسْلِمِيَْ الدِِّ
 .وَالْمُجَاهِدِيْنَ فِْ فَ لَسْطِيَْ وَفِْ كُلِّ مَكَانٍ 

 

Ya Allah,  
Kurniakanlah ganjaran pahala yang berterusan kepada pembayar- pembayar 

zakat yang telah menunaikan zakat melalui Majlis Agama Islam dan Adat Melayu 

Terengganu (MAIDAM) serta berkatilah dan rahmatilah segala harta- harta 

mereka yang berbaki. Kami memohon kepada-Mu agar harta- harta kami 

menjadi harta-harta yang bersih dan jadikanlah zakat kami ini sebagai saham 

buat kami di akhirat kelak. 

Ya Allah 

Jadikanlah negeri ini negeri yang aman, maju lagi diberkati. Bukakanlah pintu-

pintu rezeki dari segala penjuru. Kurniakanlah kepada kami nikmat 

kesejahteraan yang berterusan. Jauhkanlah negeri kami ini daripada segala 

malapetaka, musibah dan apa jua kemurkaan-Mu. 

Ya Allah, 

Anugerahkan pertolongan dan bantuanMu untuk saudara kami di Palestin. 

Berikanlah ketabahan dan kekuatan kepada saudara kami di sana dalam 

menghadapi kekejaman rejim zionis. Peliharakanlah bumi Baitul Maqdis dan 

seluruh saudara kami di sana. 

 
 رب العالمييَّ الل، يَّ آمي 

  ربَ انَا آتنَِا فِ الدُنْ يَا حَسَنَة  وَفِ الآخِرَةِ حَسَنَة  وَقِنَا عَذَابَ الناارِ.
  .مَ لا سَ وَ  هِ بِ حْ صَ وَ  هِ لِ آ ىلَ عَ وَ  دٍ ما مَُُ  نََ دِ يِّ سَ  ىلَ عَ  اللُ  ىلا صَ وَ 

 .وَالْْمَْدُ لِله رَبِّ الْعَالَمِيَْ 
 

 

 عِبَادَ اِلل!

چ چ چ ڇ ڇ ڇ ڇ ڍ ڍ ڌ ڌ 

 ڎ ڎ ڈ ڈ ژ ژ
 اذكُْرُوْا اَلل الْعَظِيْمَ يَذْكُركُْمْ، وَاشْكُرُوْهُ عَلَى نعَِمِهِ يَزِدكُْمْ،فَ 

 كْرُ اِلل أَكْبَُ، وَاللُ يَ عْلَمُ مَا تَصْنَ عُوْنَ.وَلَذِ 

يَ رْحَِْكُمُ الل. ،وْمُوْا إِلََ صَلَتِكُمْ ق ُ   

 


